
ᐅᖃᐅᓯᕐᑕᖏᑦ ᐊᒻᒪᓗ ᑐᑭᖏᑦ

ᒪᓕᒐᖅ 5

ᑖᓐᓇ ᒪᓕᒐᖅ ᐁᑉᐸᕆᔭᐅᔪᖅ ᐊᓪᓚᓯᒪᔪᓄᑦ ᓯᕗᓪᓕᓐᓄᑦ ᓯᑕᒪᓄᑦ ᒪᓕᒐᕐᓄᑦ 
ᐊᒻᒪᓗ ᐃᓗᓕᖃᕐᓱᓂ ᐅᖃᐅᓯᕐᑕᖏᓐᓂᒃ ᐊᒻᒪᓗ ᑐᑭᖏᓐᓂᒃ NMRIRB-
ᒃᑯᓐᓅᓕᖓᔪᓂᒃ ᐊᒻᒪᓗ ᖃᐅᔨᓴᕐᓂᒧᑦ, ᕿᒥᕐᕈᓂᒧᑦ ᐊᒻᒪᓗ ᑲᒪᒋᔭᖃᕐᓂᒧᑦ 
ᐱᓇᓱᐊᕐᑕᐅᔪᓂᒃ ᓄᓇᕕᐅᑉ ᐃᒪᕐᐱᖓᓂ. 



ᑖᓐᓇ ᐊᓪᓚᓯᒪᔪᖅ ᒪᓕᒐᐅᓚᖓᑎᓪᓗᒍ ᐋᕐᕿᓱᕐᑕᐅᒪᔪᖅ ᐊᒻᒪᓗ ᐃᓄᓕᒫᓄᑦ ᑐᓴᐅᒪᖃᑎᒌᒍᑎᐅᓚᖓᑎᓪᓗᒍ; ᓄᓇᕕᐅᑉ 
ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦᑕ ᑎᒥᐅᔫᓂᕐᒥᓄᑦ ᒪᓕᒐᕆᖕᖏᑦᑕᖓ ᐅᕝᕙᓘᓐᓃᑦ ᐱᖁᔭᕆᖕᖏᑕᖓ. 
ᐱᓇᓱᐊᕐᑕᐅᑎᑦᓯᒐᓱᐊᕐᑐᑦ ᐊᒻᒪᓗ ᐊᓯᖏᑦ ᐱᓇᓱᖃᑎᒌᑦ  NMRIRB-ᑯᓐᓅᕆᓚᐅᕋᑎᒃ ᑐᑭᒧᐊᑦᑎᑕᐅᔪᑦ ᕿᒥᕐᕈᓂᐊᕐᑎᓗᒋᑦ 
ᑕᑎᖃᕐᓂᐊᓗᑎᓪᓗ ᐱᑕᖃᕐᑎᑕᐅᒍᑎᓂᒃ ᓄᓇᕕᒻᒥ ᐃᓄᐃᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᓐᓂᖏᑦᑕ,  NMRIRB ᒪᓕᒑᐱᖏᓐᓂᒃ 
ᐊᒻᒪᓗ ᐱᐅᓯᑦᓴᓕᐊᕆᓯᒪᔭᖏᓐᓂᒃ, ᑖᒃᑯᐊ ᐊᓪᓚᓯᒪᔪᑦ ᐊᖏᖃᑎᒌᒍᑎᐅᑉ ᐱᖁᔭᖏᑦ ᐊᒻᒪᓗ ᒪᓕᒐᕆᔭᐅᑦᓱᑎᒃ 
ᐊᓪᓚᓯᒪᔪᖁᑎᖏᑦ NMRIRB-ᒃᑯᑦ.

ᐊᑦᔨᓕᐊᕕᓂᖅ ᐆᒧᖓ: Robbie Ningiuruvik

ᐊᖏᕐᑕᐅᓃᑦ 
 
ᖏᕐᑕᐅᓃᑦ, ᐱᒍᓐᓇᑎᑦᓯᒍᑏᑦ, ᐱᒍᓐᓇᐅᑏᑦ, ᐊᑦᑕᑐᕐᓃᑦ, ᓇᓗᓀᕐᑕᐅᒍᑏᑦ 
ᐅᕝᕙᓘᓐᓃᑦ ᐊᓯᖏᑦ ᐊᓪᓚᓯᒪᔪᑦ ᐅᖄᖃᑎᒋᒍᑏᑦ ᐱᓇᓱᐊᕐᑕᐅᔪᑦᓴᒧᑦ 
ᐱᒍᓐᓇᑎᑦᓯᒍᑎᐅᒋᓖᑦ ᐃᓗᓕᖏᓪᓘᓃᑦ ᐱᓇᓱᐊᕐᑕᐅᔪᑦᓴᐅᑉ ᑲᔪᓯᓂᑦᓴᖓᑕ.

ᐊᖏᕐᑎᐅᓂᕐᒥᒃ ᐱᓇᓱᒐᓖᑦ (AA)
 
ᑲᓇᑕᒥ ᓄᓇᕗᑦ ᑲᕙᒪᖓᓂᓘᓐᓃᑦ ᐱᓇᓱᕝᕖᑦ ᐱᓇᓱᑦᑏᓘᓐᓃᑦ, ᒪᑭᕝᕕᒃᑯᓐᓂ ᑐᒃᑯᐊᑕᐅᒪᔪᑦ 
ᑎᒥᐅᔪᑦ (MDO) ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ ᐊᖏᕐᑎᐅᓂᕐᒥᒃ ᐱᒍᓐᓇᐅᑎᓖᑦ 
ᐱᒍᓐᓇᑎᑦᓯᒍᑎᓂᒃ ᐁᑦᑐᐃᒍᓐᓇᑐᑦ, ᐊᑦᑕᑐᕐᓂᒥᒃ, ᐱᓇᓱᐊᕈᓐᓇᐅᑎᒥᒃ ᐅᕝᕙᓘᓐᓃᑦ 
ᐊᖏᕐᓂᒥᒃ ᐱᒍᓐᓇᑎᑦᓯᓗᑎᒃ ᐱᓇᓱᐊᕐᑕᐅᔪᒥᒃ ᐅᕝᕙᓘᓐᓃᑦ ᐃᓚᖓᓂᒃ ᐱᓇᓱᐊᕐᑕᐅᔫᑉ 
ᑲᔪᓯᑎᑦᓯᓂᕐᒥᒃ. ᐊᖏᕐᑎᐅᓂᕐᒥᒃ ᐱᓇᓱᒐᓖᑦ ᐅᑯᐊᖑᕗᑦ ᑖᒃᑯᑑᒐᑎᓪᓗ ᒪᓕᒐᓕᐅᕐᓂᒥᒃ 
ᐊᖓᔪᕐᖃᐅᕕᓖᑦ. ᒪᓕᒐᓕᐅᕐᓂᒥᒃ ᐊᖓᔪᕐᖃᐅᕕᓖᑦ ᐅᑯᐊᖑᕗᑦ ᑐᕐᖃᑕᕐᕕᒃ, 
ᐱᓇᓱᕝᕕᒃ ᐅᕝᕙᓘᓐᓃᑦ ᐱᓇᓱᑦᑏᑦ, ᑲᕙᒫᐱᒃᑯᑦ ᐅᕝᕙᓘᓐᓃᑦ ᐊᓯᖏᑦ ᐃᓄᓕᒫᓅᓕᖓᔪᑦ 
ᑎᒥᐅᔪᑦ ᐱᓇᓱᐊᒐᓖᑦ ᐁᑦᑐᐃᓂᕐᒥᒃ ᐱᓇᓱᐊᕈᓐᓇᐅᑎᒥᒃ, ᐱᒍᓐᓇᑎᑦᓯᓂᕐᒥᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐊᖏᕐᑕᐅᒍᑎᐅᒋᐊᓕᓐᓂᒃ ᐊᓯᖏᓐᓄᑦ ᒪᓕᒐᓕᐊᖑᓯᒪᔪᓄᑦ ᒪᓕᒐᓕᐅᕐᕕᒥ 
ᐅᕝᕙᓘᓐᓃᑦ ᓄᓇᒋᔭᐅᔪᒥ ᐱᖁᔭᖏᓐᓂ ᐱᓇᓱᐊᕐᑕᐅᔫᑉ ᑲᔪᓯᓂᑦᓴᖓᓄᑦ. 

ᖃᑎᖕᖓᔩᑦ
 
ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ (NMRIRB), 
ᓄᐃᑕᐅᔪᕕᓃᖅ ᐱᓇᓱᕝᕕᖑᕐᓱᑎᒃ ᐃᓄᓕᒫᑦ ᑲᕙᒪᖓᓄᑦ ᐊᓪᓚᓯᒪᔪᑦ 7 ᐊᑖᒍᑦ 
ᓄᓇᕕᒻᒥ ᐃᓄᐃᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᒍᑎᖓᓂ (NILCA)

ᑯᔩᒃᑯᑦ ᐃᓄᐃᓪᓗ ᖃᓕᐊᕇᑦᑐᒥᒃ ᐊᖏᖃᑎᒌᒍᑎᖓ
 
ᑐᑭᓕᒃ ᑲᑎᖕᖓᔪᑦ ᐊᖏᖃᑎᒌᒍᑏᑦ ᑯᔩᒃᑯᑦ/ᐃᓄᐃᓪᓗ ᐃᒪᕐᐱᒧᑦ ᖃᓕᐊᕇᑦᑐᒥᒃ 
ᐱᒍᒪᓂᓖᑦ ᑯᔩᒃᑯᑦ ᐄᔪ ᐊᒻᒪᓗ ᓄᓇᕕᒻᒥᐅᑦ ᐃᓄᖏᑦ ᑲᑎᑎᑕᐅᒪᔪᑦ ᐊᓪᓚᓯᒪᔪᒧᑦ 
NILCA-ᒃᑯᓂ ᐊᒻᒪᓗ ᐃᓚᒋᐊᕈᑎᐅᑦᓱᑎᒃ ᐊᕕᑦᑐᓯᒪᔪᒥ 28-1-ᒥ. 

ᐊᕙᑎᐅᑉ ᓱᕐᕋᑕᐅᕙᓪᓕᐊᓂᖓᓄᑦ ᖃᐅᔨᓴᕐᑕᐅᓂᖅ (CEA)
 
ᖃᐅᔨᓴᕐᑕᐅᓂᖏᑦ ᓱᕐᕋᑕᐅᓂᖏᑦᑕ ᐆᒪᔪᐃᑦ ᐊᕙᑎᖏᑦ ᐊᒻᒪᓗ ᐃᓅᖃᑎᒌᑦ-
ᒪᑭᑕᒐᓱᐊᕐᓂᒧᑦ ᐊᖏᓕᕙᓪᓕᐊᔪᒧᑦ ᓱᕐᕃᓂᕐᓄᑦ ᓄᐃᑎᑕᐅᑦᓱᑎᒃ ᐱᓇᓱᐊᕐᑕᐅᔪᒧᑦ 
ᐃᓚᒋᐊᕈᑎᐅᑦᓱᑎᒃ ᐊᓯᖏᓐᓄᑦ ᑭᖑᓂᕐᒥ, ᒫᓐᓇᒧᑦ ᐊᒻᒪᓗ ᐊᑯᓂᐅᖕᖏᑐᖅ ᓯᕗᓂᕐᒥ 
ᐱᓇᓱᐊᕐᑕᐅᓚᖓᔪᓄᑦ, ᓇᐅᑐᐃᓐᓇᐅᒐᓗᐊᕐᐸᑕ ᐱᓇᓱᑦᑏᑦ ᐃᓄᐃᓪᓘᓃᑦ ᐱᓇᓱᐊᓚᖓᔪᑦ 
ᐊᓯᖏᓐᓂᒃ ᐱᕙᓪᓕᐊᑎᑦᓯᒍᑎᓂ. ᐊᖏᓕᕙᓪᓕᐊᔪᑦ ᓱᕐᕋᑕᐅᓃᑦ ᓄᐃᒍᓐᓇᑐᑦ ᐃᒻᒥᒎᓈᕐᑎᑐᑦ 
ᐊᖏᔫᖕᖏᑐᑦ ᑭᓯᐊᓂ ᑲᑎᑐᐊᕋᒥᒃ ᐊᖏᔪᒥᒃ ᓱᕐᕃᓂᖃᕈᓐᓇᑐᑦ ᐊᑯᓃᓕᑐᐊᕋᒥᒃ. 

ᐊᓪᓚᖁᑏᑦ
 
ᐃᓚᐅᑎᑦᓯᔪᑦ ᐊᑦᔨᓕᐊᕆᔭᐅᓯᒪᔪᓂᒃ ᐊᓪᓚᑕᐅᓯᒪᒍᑎᓂᒃ ᐊᒻᒪᓗ ᓂᐱᓕᐅᕐᓯᒪᔪᓂᒃ, 
ᑕᑯᓐᓇᕋᑦᓴᓕᐊᕕᓂᕐᓂᒃ ᐊᓪᓚᓯᒪᔪᓂᓘᓐᓃᑦ ᐱᐅᓕᐊᕕᓃᑦ ᐋᕐᕿᑕᐅᒪᔪᓂ ᖃᕆᑕᐅᔭᑎᒍᑦ, 
ᐃᓚᐅᑎᓪᓗᒋᑦ ᖃᐅᔨᒪᔭᐅᒋᐊᓖᑦ ᐃᓗᓕᖏᑦ ᑕᒃᑲᓂ.   
 
ᐆᒪᔪᐃᑦ ᐃᓂᖏᑦ
 
ᐆᒪᔫᖃᑎᒌᑦ ᐃᓂᖏᑦ ᐃᓅᖃᑎᒌᒍᓐᓇᓂᖏᑦ ᐆᒪᔪᐃᑦ ᐆᒪᖕᖏᑐᐃᓪᓗ (ᐆᒪᔫᖕᖏᑐᑦ ᓯᓚᑎᒥ) 
ᐃᑲᔪᕐᑎᒌᓐᓂᖏᑦ, ᐆᑦᑐᑎᒋᓗᒍ ᓯᕿᓂᕐᒧᑦ ᐃᑯᒪᐅᑎ, ᐊᓂᕐᓂᖅ, ᐃᒪ ᐊᒻᒪᓗ ᓄᓇ.

ᐆᒪᔪᐃᑦ ᐋᕐᕿᓱᕐᓯᒪᓂᖏᑦ
 
ᐊᑦᔨᒌᖕᖏᑐᑦ ᐆᒪᔪᑦ ᓄᓇᖃᑎᒌᑦᑐᑦ ᐊᕙᑎᖏᓪᓗ ᐃᑲᔪᕐᑎᒌᑦᓱᑎᒃ ᐆᒪᖃᑎᒌᑦᑐᑦ ᐱᐅᓯᕐᓱᓱᑎᒃ.

ᐃᓄᒻᒪᕆᒃ
 
ᑭᓇᑐᐃᓐᓇᖅ ᓄᓇᓕᓐᓂ ᐃᓕᑕᕆᔭᐅᔪᖅ ᐃᓄᒻᒪᕆᐅᓂᖓ ᒪᓕᑦᓱᒋᑦ ᓄᓇᓕᓐᓂ ᐃᓗᕐᖁᓯᖏᑦ, 
ᐱᐅᓯᖏᑦ ᐊᒻᒪᓗ ᐱᐅᓯᑐᖃᖏᑦ ᑭᓇᑐᐃᓐᓇᓘᓐᓃᑦ ᐃᓕᑕᕆᔭᐅᔪᖅ ᐃᓅᓯᕆᓯᒪᔭᖓᓄᑦ 
ᖃᐅᔨᒪᒍᓯᖓᓄᓪᓗ ᐃᓄᐃᑦ ᑯᔩᒃᑯᓗ ᐃᓗᕐᖁᓯᖓᓂ, ᐱᐅᓯᖓᓂ ᐊᒻᒪᓗ ᖃᐅᔨᒪᒍᓯᖓᓂ.

ᐊᕙᑎ
 
ᓄᓇᕐᔪᐊᑉ ᐃᓗᓕᖏᑦ ᐅᑯᐊ (ᐊ) ᓄᓇ, ᐃᒪᖅ, ᐊᓂᕐᓂᖅ, ᐃᓚᐅᔪᑦ ᐊᓂᕐᓂᒥ 
ᖁᓕᐊᕇᑦ; (ᐸ) ᐃᓘᓐᓇᑎᒃ ᐆᒪᔪᑦ; ᐊᒻᒪᓗ (ᑕ) ᓯᓚᑎᒥ ᑲᑎᒪᔪᑦ ᐆᒪᔪᐃᑦ 
ᐆᒪᖃᑎᒌᑦᓱᑎᒃ ᐃᓚᐅᑎᑦᓯᔪᑦ ᐅᖃᕐᑕᐅᔪᓂᒃ (ᐊ) ᐊᒻᒪᓗ (ᐸ)-ᒥ. 

ᐃᓚᐅᑎᑦᓯᒥᑦᓱᑎᓪᓗ ᐱᔭᕆᐊᑐᔪᓂᒃ ᑲᑎᒪᐅᑎᔪᓂᒃ ᐆᒪᔪᓂᒃ 
ᐆᒪᖕᖏᑐᓂᓪᓗ ᐃᓅᑎᑦᓯᔪᓂᒃ ᐃᓘᓐᓇᖏᓐᓂᒃ ᓄᓇᕐᔪᐊᒥ, ᐃᓚᐅᑎᓪᓗᒋᑦ 
ᐃᓅᖃᑎᒌᓐᓂᖏᓐᓂᒃ/ᐃᓗᓯᖏᓐᓂᒃ ᐃᓅᖃᑎᒌᑦ ᓄᐃᑕᓂᖏᓐᓂᒃ.



ᐊᕙᑎᐅᑉ ᓱᕐᕋᑕᐅᓂᖓ 
 
ᐊᓯᑦᔨᓃᑦ ᐱᐅᔪᐃᑦ ᐱᐅᖕᖏᑐᐃᓪᓘᓃᑦ ᐆᒪᔪᐃᑦ ᐃᓂᖏᓐᓂ ᐃᓅᖃᑎᒌᑦ 
ᒪᑭᑕᒐᓱᐊᕐᓂᒧᓪᓘᓐᓃᑦ ᐊᕙᑎᖓᓂ ᓱᕐᕋᑕᐅᑦᓱᑎᒃ ᐱᓇᓱᐊᕐᑕᐅᓯᒪᔪᒧᑦ, 
ᖏᓐᓇᑐᒧᓪᓘᓐᓃᑦ ᒪᓂᔨᒍᑎᐅᓯᒪᔪᒧᓪᓘᓃᑦ. ᐱᖓᓱᐃᑦ ᓱᕐᕃᓂᐅᒍᓐᓇᑐᑦ: 

1.	 ᑐᕃᓐᓇᑐᒥᒃ ᓱᕐᕃᓂᖅ - ᐊᓯᑦᔨᓃᑦ ᐊᕙᑎᒥ ᓄᐃᑎᑕᐅᑦᓱᑎᒃ 
ᑐᕃᓐᓇᑐᒥᒃ ᓱᕐᕃᓂᖃᕐᓱᑎᒃ ᐱᓇᓱᐊᕐᑕᐅᔪᒧᑦ ᐊᕙᑎᒧᓪᓗ.

2.	 ᑐᕃᓐᓇᖏᑦᑐᒥᒃ ᓱᕐᕃᓃᑦ - ᓄᐃᑎᑕᐅᔪᑦ ᐱᑦᔪᑎᖃᕐᓱᑎᒃ ᓱᕐᕃᓂᐅᔪᑦ ᐊᕙᑎᒥᒃ ᐊᒻᒪᓗ 
ᑐᕃᓐᓇᑐᒥᒃ ᓱᕐᕋᑕᐅᔪᑦ. ᐆᑦᑐᑎᒋᓗᒍ, ᐊᕙᑎᐅᑉ ᓱᕐᕋᑕᐅᓂᖓ ᑕᑯᔭᐅᒍᓐᓇᖏᑦᑐᖅ 
ᑐᕃᓐᓇᑐᒥᒃ ᓄᓇᓕᓐᓂ ᐱᕈᕐᑐᐃᑦ ᐊᓯᐅᓂᖏᑦ ᑐᕃᓐᓇᖏᑦᑐᒥᓪᓗ ᓱᕐᕋᑕᐅᓃᑦ 
ᐃᓗᓯᕐᒧᑦ, ᐃᓗᕐᖁᓯᕐᒧᑦ ᐊᒻᒪᓗ ᐃᓅᖃᑎᒌᑦ ᐋᕐᕿᓱᕐᓯᒪᓂᖏᑦ ᓄᓇᓕᓐᓂ ᐃᓄᐃᑦ.

3.	 ᓄᐊᑦᑐᑦ ᓱᕐᕋᑕᐅᓃᑦ - ᓄᐊᓂᖏᓐᓄᑦ ᐊᓯᑦᔨᓃᑦ ᐊᕙᑎᒥ ᑌᒣᑎᑕᐅᑦᓱᑎᒃ ᐃᓄᐃᑦ 
ᐱᓇᓱᐊᕐᓂᖏᓄᑦ (ᐆᑦᑐᑎᒋᓗᒍ ᑭᖑᓂᕐᒥ, ᒫᓐᓇᐅᔪᖅ ᐊᒻᒪᓗ ᒪᓂᔨᒍᑎᐅᓯᒪᔪᑦ 
ᐱᓇᓱᐊᕐᑕᐅᔪᑦ, ᐃᓚᐅᑎᓪᓗᒋᑦ ᐱᓇᓱᐊᕐᑕᐅᔪᑦ ᕿᒥᕐᕈᓂᕐᒦᑐᒧᑦ ᐱᓇᓱᐊᕐᑕᐅᔪᑦᓴᒧᑦ).

ᑖᒃᑯᐊ ᐊᓯᑦᔨᓃᑦ ᓄᐃᓲᑦ ᓯᐊᕉᓕᕐᒪᑦ ᓄᐃᓲᖑᑦᓱᑎᓪᓗ ᐊᕙᑎᐅᑉ ᓱᕐᕋᑕᐅᓂᖓᒍᑦ 
ᐃᓚᒋᐊᕈᑎᐅᑦᓱᑎᒃ ᐊᑦᑐᐊᒍᑎᔫᑦᓱᑎᓪᓘᓃᑦ. ᐆᑦᑐᑎᒋᓗᒍ, ᒪᙯᓐᓂᖅ, ᐅᕐᓱᐊᓗᒻᒥᒃ ᑯᕕᓯᒪᓂᖅ 
ᐊᒻᒪᓗ ᐆᒪᔪᐃᑦ ᐃᓂᖏᑦᑕ ᐊᓯᐅᓂᖏᑦ, ᑮᓇᐅᔭᓕᐅᕋᓱᐊᕐᓂᒧᑦ ᐃᖃᓗᓐᓂᐊᓂᖅ ᓱᕐᕃᒍᓐᓇᑐᖅ 
ᐆᒪᔪᓂᒃ ᓂᕿᑦᓴᔭᖏᓐᓂᒃ, ᐃᒪᕐᐱᐅᑉ ᐆᒪᔪᖏᓐᓂᒃ ᓱᕐᕃᒍᓐᓇᑐᖅ ᐅᑭᐅᕐᑕᑐᒥ.

ᐊᕙᑎᐅᑉ ᖃᐅᔨᓴᕐᑕᐅᓂᖓ (EA)
 
ᐅᑯᐊ ᓇᓪᓕᑐᐃᓐᓇᖏᑦ ᑐᑭᓯᓇᕐᑎᓯᒍᑏᑦ ᐊᑐᕐᑕᐅᒍᓐᓇᑐᑦ:

	� ᓇᓗᓀᕐᓯᒍᑎ, ᑐᑭᓯᓇᕐᑎᓯᒍᑎ, ᕿᒥᕐᕈᓂᖅ ᐊᒻᒪᓗ ᒥᑭᓕᒋᐊᕐᑎᓯᒍᑏᑦ ᓱᕐᕋᑕᐅᓂᕐᒧᑦ 
ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓪᓗ ᐅᑯᓄᖓ: ᐃᓄᓐᓄᑦ, ᓄᓇᓕᖓᓂ ᐆᒪᔪᐃᑦ, ᓄᓇᓕᖓᓂ 
ᐱᕈᕐᑐᐃᑦ, ᓄᓇ, ᐃᒪᖅ, ᐊᓂᕐᓂᖅ, ᓯᓚᖓ ᐊᒻᒪᓗ ᓄᓇᖓᑕ ᐋᕐᕿᓯᒪᓂᖏᑦ; ᑖᒃᑯᐊ 
ᑲᑎᒪᐅᑎᓂᖏᑦ; ᐊᒻᒪᓗ ᓇᒻᒥᓂᖃᕐᓂᖅ ᐊᑐᕋᑦᓴᓂᒃ ᐃᓗᕐᖁᓯᕐᒥᓗ ᑭᖑᕚᕆᓅᕆᓂᖅ.

	� ᐱᓇᓱᐊᕐᑕᐅᓂᖓ ᓇᓗᓀᕐᓯᓂᕐᒧᑦ, ᓇᓚᐅᑦᓵᓂᕐᒧᑦ, ᖃᐅᔨᓴᕐᓂᒧᑦ ᒥᑭᓕᒋᐊᕆᑎᑦᓯᓂᕐᒧᓗ 
ᓱᕐᕋᑕᐅᒍᑎᓂᒃ ᒪᓂᔭᐅᒪᔪᒧᑦ ᐱᓇᓱᐊᕐᑕᐅᔪᑦᓴᒧᑦ ᐊᒻᒪᓗ ᐱᓇᓱᐊᕐᑕᐅᔪᑦ 
ᐱᒻᒪᕆᒻᒥᒃ ᑐᑭᑖᕈᑎᖃᓚᐅᕐᑎᓇᒋᑦ ᐱᒐᑦᓴᓕᐅᓚᐅᕐᑎᓇᒋᓪᓗ.

	� ᐱᓇᓱᐊᕈᑎ ᐊᑐᕐᓗᒍ ᑲᑎᑎᑦᓯᓂᕐᒧᑦ ᐸᕐᓇᓯᒪᐅᑎᓂᒃ ᐱᓇᓱᐊᕐᑕᐅᔪᑦᓴᒧᑦ 
ᒪᓂᔨᒍᑎᓂ, ᒪᓕᒐᕐᓂᒃ ᐊᒻᒪᓗ ᐱᓇᓱᐊᕐᑕᐅᒍᑎᓂᒃ.

	� ᐱᓇᓱᐊᕐᓂᖅ ᐋᕐᕿᓱᕐᑕᐅᒪᔪᖅ ᓇᓗᓀᕐᓯᒍᑕᐅᓚᖓᑦᓱᓂ, ᐃᒣᓛᕐᖁᕈᑎᐅᑦᓱᓂ, 
ᑐᑭᓯᓇᕐᑎᓗᒋᑦ ᐊᒻᒪᓗ ᖃᐅᔨᑎᑦᓯᓗᑎᒃ ᑐᓴᐅᒪᔭᐅᒋᐊᓕᓐᓂ ᓱᕐᕋᑕᐅᓂᕐᒧᑦ 
ᒥᑭᓕᒋᐊᕆᑎᑦᓂᕐᒧᓗ ᐱᓇᓱᐊᕈᑕᐅᓚᖓᔪᓂᒃ ᒪᓂᔭᐅᓯᒪᔪᑦ ᐱᓇᓱᐊᕐᓃᑦ ᐃᓅᑉ 
ᐃᓗᓯᖓᓂᒃ ᐊᒻᒪᓗ ᖃᓄᐃᖕᖏᓯᐊᕐᓂᖏᓐᓂᒃ ᐆᒪᔪᐃᑦ ᐃᓂᖏᓐᓂᒃ.

ᐊᕙᑎᐅᑉ ᓱᕐᕋᑕᐅᓂᖓᓄᑦ ᐊᓪᓚᓯᒪᔪᑦ (EIS)
 
(“ᓱᕐᕋᑕᐅᓂᕐᒧᑦ ᐊᓪᓚᓯᒪᔪᑦ” ᐊᑐᕐᑕᐅᔪᑦ NILCA-ᒃᑯᓂ), EIS ᐊᓪᓚᓯᒪᔪᓂᒃ 
ᖃᐅᔨᓴᕐᑕᐅᓂᖓᑕ ᒥᑦᓵᓄᑦ ᐅᖄᔪᑦ ᐊᕙᑎᐅᑉ ᐃᓅᖃᑎᒌᓪᓗ-ᒪᑭᑕᒐᓱᐊᕐᓂᒧᑦ 
ᓄᐃᓚᕿᑎᑕᐅᔪᐃᑦ ᒥᑭᓕᒋᐊᕆᒍᑎᑦᓴᓕᐊᓪᓗ ᐱᓇᓱᐊᕐᓂᐅᓚᖓᔪᑦ 
ᐱᓇᓱᑦᑕᐅᒐᓱᐊᕐᑐᒧᑦ ᒪᓂᔨᒍᑎᓄᑦ ᓂᕆᐅᒋᔭᐅᔪᑦ ᐱᒻᒪᕆᒻᒥᒃ ᐊᕙᑎᒧᑦ 
ᓱᕐᕃᓂᖃᓚᖓᔪᑦ ᐊᑐᐃᓐᓇᕈᕐᑎᑕᐅᔪᑦ ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ.

ᑯᔩᒃᑯᑦ ᑲᑎᒪᔨᖏᑦ ᑎᒡᒍᐊᑕᐅᓯᒪᔪᑦ ᑎᒥᐅᔪᑦ ᐅᕝᕙᓘᓐᓃᑦ GDO 
 
ᑐᑭᓕᒃ ᑯᔩᒃᑯᑦ ᑲᑎᒪᔨᖏᑦ (ᐄᔫ ᐋᔅᑦᓰ) (GCC(EI) ᐅᕙᓘᓐᓃᑦ ᑎᒥᐅᔪᖅ 
ᑎᒡᒍᐊᑕᐅᒪᔪᖅ (GCC(EI)-ᑯᓐᓄᑦ ᐊᕕᑦᑐᓯᒪᔪᑦ 28 ᐊᑖᓂ ᑯᔩᒃᑯᑦ 
ᐃᒪᕐᐱᓕᕆᓂᕐᒧᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᓐᓂᖓᓂ.

ᑲᑎᒪᓂᖅ ᐅᕝᕙᓘᓐᓃᑦ ᐃᓄᓕᒫᓂᒃ ᑲᑎᒪᑎᑦᓯᓂᖅ
 
ᑲᑎᒪᓃᑦ ᖃᓄᐃᑦᑐᑐᐃᓐᓀᑦ ᑲᑎᒪᔩᑦ ᐱᓇᓱᐊᕐᓂᖏᑦ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᒧᑦ, 
ᑲᑎᒪᐅᑎᖃᕈᓐᓇᑐᑦ ᐊᐅᓚᑦᔦᒍᑎᒥᒃ, ᑲᑎᒪᑎᑦᓯᓂᐅᑉ ᓯᕗᓂᐊᓂ, ᐃᓄᓕᒫᓂᒃ 
ᑲᑎᒪᑎᑦᓯᓃᓪᓗ, ᓄᓇᓕᓐᓂ, ᐅᖄᓚᐅᑎᒃᑯᑦ ᖃᕆᑕᐅᔭᑎᒍᓪᓘᓐᓃᑦ ᐊᓪᓚᓯᒪᔪᑎᒍᓪᓘᓃᑦ.

ᐃᓄᐃᑦ ᖃᐅᔨᒪᒍᓯᑐᖃᖏᑦ
 
(ᐃᓚᐅᑎᑦᓯᔪᖅ ᓄᓇᓕᑐᖃᑦᓴᔦᑦ ᖃᐅᔨᒪᒍᓯᑐᖃᖏᓐᓂᒃ, ᐅᖃᕐᑕᐅᓲᑦ ᓄᓇᕕᒻᒥ 
ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᑯᔩᒃᑯᑦ ᖃᐅᔨᒪᒍᓯᑐᖃᖏᑦ), ᑐᑭᓕᒃ ᐊᖏᓕᕙᓪᓕᐊᔪᑦ 
ᖃᐅᔨᒪᐅᓰᑦ, ᐱᐅᓯᖏᑦ ᐅᑉᐱᕆᔭᖏᓪᓗ, ᐊᓯᑦᔨᐸᓪᓕᐊᔪᑦ ᐃᓂᓪᓚᕙᓪᓕᐊᓂᕐᓄᑦ 
ᑭᖑᕚᕆᓅᔭᕐᑐᑦ ᐃᓗᕐᖁᓯᕐᑎᒍᑦ ᐃᓄᐃᑦ ᐊᓯᖏᓪᓗ ᓄᓇᓕᑐᖃᑦᓴᔦᑦ.

ᓄᓇᓕᓐᓂ ᓄᓇᕕᒻᒥ ᐆᒪᔪᓕᕆᔩᑦ ᑲᑐᑦᔨᖃᑎᒌᓐᓂᖓ ᐅᕝᕙᓘᓐᓃᑦ LNUK
 
ᒪᙯᑦᑎ ᓄᓇᓕᓐᓂ, ᐃᖃᓗᓐᓂᐊᑎ ᒥᑭᒋᐊᕐᓂᐊᑎ ᑲᑐᑦᔨᖃᑎᒌᓐᓂᖓ 
ᐅᖃᕐᑕᐅᔪᖅ ᐊᓪᓚᓯᒪᔪᓂ 5, ᐊᕕᑦᑐᓯᒪᔪᓂ 7 NILCA-ᒃᑯᓂ.

ᒪᑭᕝᕕᑯᓐᓂ ᑎᒡᒍᐊᑕᐅᒪᔪᖅ ᑎᒥᐅᔪᖅ (MDO)
 
ᒪᑭᕝᕕᒃ ᑯᐊᐳᕇᓴ, ᐅᕝᕙᓘᓐᓃᑦ ᐱᓇᓱᑦᑎ NILCA-ᒃᑯᑦ ᐊᑖᒍᑦ, ᓇᓪᓕᐊᑐᐃᓐᓇᖅ ᑎᒥᐅᔪᖅ 
ᑎᒡᒍᐊᑕᐅᒪᔪᖅ NILCA-ᒃᑯᑦ ᐊᑖᒍᑦ ᐊᕕᑦᑐᓯᒪᔪᒥ 22.2-ᒥ ᐱᓇᓱᒐᓕᒃ ᑖᑦᓱᒥᖓ.

ᑐᕐᖃᑕᕐᕕᒃ
 
ᐅᖃᕐᑕᐅᓯᒪᖕᖏᑯᓂ ᐊᓯᐊᒍᑦ, ᑐᑭᓕᒃ ᑲᕙᒪᑐᖃᒃᑯᑦ ᓄᓇᑦᓯᐊᒥ ᑐᕐᖃᑕᕐᕕᒃ 
ᐊᐅᓚᑦᓯᕕᖃᕐᓱᓂ ᑲᒪᒋᔭᓕᒃ ᐊᖏᕐᑎᐅᓂᕐᒥᒃ ᐱᓇᓱᐊᕐᑕᐅᔪᑦᓴᓂᒃ ᑲᔪᓯᓂᑦᓴᖏᓐᓂᒃ; 
ᑭᓯᐊᓂ ᑲᕙᒪᖓ ᑲᓇᑕᐅᑉ ᓄᓇᑦᓯᐊᒥᓪᓗ ᑲᕙᒪᖓ ᐃᒣᓕᑐᐃᓐᓇᕆᐊᓕᒃ, ᐊᐅᓚᑦᓯᕕᒻᒥᓂ, 
ᑎᒡᒍᐊᓯᓗᑎᒃ ᐊᑕᐅᓯᕐᒥᒃ ᑐᕐᖃᑕᕐᕕᒥᒃ ᑲᒪᒋᔭᖃᓚᖓᑎᓪᓗᒍ NMRIRB-ᒃᑯᓄᑦ 
ᐱᓇᓱᐊᓚᖓᑎᓪᓗᒍ ᐃᓘᓐᓇᖏᓐᓂᒃ ᐱᓇᓱᐊᕆᐊᓕᖏᓐᓂᒃ ᑐᕐᖃᑕᕐᕕᐅᑉ.

ᓱᕐᕋᑎᑦᓯᑌᓕᒍᑏᑦ
 
ᐱᓇᓱᐊᕈᑏᑦ ᐊᑐᕐᑕᐅᔪᑦ ᐋᕐᕿᓱᐃᑎᓪᓗᒋᑦ, ᓴᓇᑎᓪᓗᒋᑦ, ᐅᓪᓗᖁᑎᖏᓐᓂᒃ ᐋᕐᕿᓱᐃᑎᓪᓗᒋᑦ 
ᐋᕐᕿᒋᐊᕆᒍᑎᑦᓭᓗ, ᐊᐅᓚᑦᓯᓂᕐᒥᒃ, ᒥᑭᓕᒋᐊᕐᑎᓯᓂᕐᒥᒃ ᓄᖑᑎᕆᓂᕐᒥᓗ ᐱᐅᖕᖏᑐᒥᒃ 
ᓱᕐᕃᓂᐅᑐᐃᓐᓇᕆᐊᓕᓐᓂᒃ ᐊᕙᑎᒥᒃ ᒪᓂᔭᐅᒪᔪᒧᑦ ᐱᓇᓱᐊᕐᓂᓄᑦ ᐱᓇᓱᐊᕐᑕᐅᔪᑦᓴᒧᓪᓘᓐᓃᑦ.

ᑲᒪᒋᔭᖃᕐᓂᖅ
 
ᐋᕐᕿᓱᕐᓯᒪᑎᓪᓗᒍ ᑲᒪᒋᔭᖃᕐᓂᖅ ᐅᕝᕙᓘᓐᓃᑦ ᐃᑉᐱᒋᔭᖃᕐᓂᖅ ᐱᓇᓱᐊᕐᓂᒥᒃ 
ᖃᐅᔨᓴᕐᓗᑎᒃ ᑲᔪᓯᓂᖃᕐᒪᖔᑦ ᐱᓇᓱᐊᕐᒪᖔᑕ ᐊᑐᕆᐊᓕᒥᓂᒃ. ᑲᒪᒋᔭᐅᓂᑎᒍᑦ, 
ᓱᓕᑦᓯᐊᓂᖏᑦ ᐊᕙᑎᐅᑉ ᓱᕐᕋᑕᐅᓂᖓᑕ ᓂᕆᐅᒋᔭᐅᓂᖏᑦ ᖃᐅᔨᓴᕐᑕᐅᔪᑦ. 
ᐊᑦᔨᒌᖕᖏᑐᑦ ᑲᒪᒋᔭᖃᕐᓂᒧᑦ ᐱᓇᓱᐊᕈᑏᑦ ᓇᓗᓀᕐᑕᐅᔪᑦ ᐊᑖᓂ:

1.	 ᓱᕐᕋᓂᐅᔪᓂᒃ ᑲᒪᒋᔭᖃᕐᓂᖅ ᐱᓇᓱᐊᕐᓂᐅᕗᖅ ᖃᐅᔨᓴᕐᓂᐅᓱᓂ 
ᑐᑭᓯᓇᕐᑎᓯᒍᑎᐅᑦᓱᓂ ᐊᓯᑦᔨᓂᕐᓂᒃ ᐊᕙᑎᒧᑦ ᐊᒻᒪᓗ ᐃᓅᖃᑎᒌᑦ-ᒪᑭᑕᒐᓱᐊᕐᓂᒧᑦ 
ᖃᐅᔨᓴᕐᑕᐅᒍᑎᖏᓐᓂ ᓇᓗᓀᕐᓯᓂᕐᒧᑦ ᐱᓇᓱᐊᕐᑕᐅᔪᒧᑦ ᓱᕐᕃᓂᐅᔪᓂᒃ, 
ᐊᒻᒪᓗ ᖃᐅᔨᓴᕐᑎᓯᓂᖃᑐᐃᓐᓇᕆᐊᖃᕐᓱᓂ ᓱᓕᑦᓯᐊᓂᖏᓐᓂᒃ ᓱᕐᕋᑕᐅᒍᑏᑦ 
ᓂᕆᐅᒋᔭᐅᔪᕕᓃᑦ ᐃᓗᓕᖏᓐᓂᒃ ᐱᓇᓱᐊᕐᑕᐅᔪᒧᑦ ᓱᕐᕃᓂᕐᓄᑦ ᐊᓪᓚᑕᐅᓯᒪᔪᓂ;

2.	 ᒪᓕᑦᓯᐊᒪᖔᑕ ᑲᒪᒋᔭᖃᕐᓂᖅ ᐱᓇᓱᐊᕐᓂᐅᕗᖅ ᑐᑭᑖᕋᓱᐊᕐᓂᐅᓱᓂ 
ᖃᓄᓪᓗᐊᑎᒋ ᓄᓇ ᐊᑐᕋᑦᓭᓘᓐᓃᑦ ᐊᑐᕐᑕᐅᓂᖏᑦ ᐱᓇᓱᐊᕐᑕᐅᒪᖔᑕ ᒪᓕᓪᓗᒋᑦ 
ᐊᑑᑎᖁᔨᒍᑎᓄᑦ ᐊᑐᕐᑕᐅᒋᐊᓕᓐᓂ, ᐃᓚᐅᑎᓪᓗᒋᑦ ᐊᖏᖃᑎᒌᒍᑎᐅᑉ 
ᒪᓕᒐᖏᑦ NMRIRB-ᒦᑦᑐᑦ ᐱᓇᐊᓱᕐᑕᐅᔪᒧᑦ ᓇᓗᓀᕐᓯᒍᑎᓂ.

ᓄᓇᕕᒻᒥ ᐃᓄᐃᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᓐᓂᖓ (NILCA)
 
ᓄᓇᑖᕋᓱᐊᕐᓂᒧᑦ ᐊᖏᖃᑎᒌᒍᑎ ᐊᑎᓕᐅᕐᑕᐅᔪᕕᓂᖅ ᑏᓯᒻᐱᕆ 1, 2006-ᒥ, ᓄᓇᕕᐅᑉ ᐃᓄᖏᓪᓗ 
ᐊᒻᒪᓗ ᐊᑕᓂᐊᓗᖓᓗ ᑲᓇᑕᒥ, ᑲᔪᓯᑎᑕᐅᔪᕕᓂᖅ, ᐊᑐᓕᕐᑎᑕᐅᑦᓱᓂᓗ ᐊᒻᒪᓗ ᓱᓕᓂᕋᕐᑕᐅᓱᓂ 
ᓄᓇᕕᒻᒥ ᐃᓄᐃᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᓐᓂᖓᓂ ᒪᓕᒐᕐᒧᑦ, ᐊᑐᓯᑎᑕᐅᔪᕕᓂᖅ ᕕᕈᐊᕆ 14, 
2008-ᒥ, ᐃᓚᐅᑎᑦᓯᓱᓂᓗ ᐋᕐᕿᒋᐊᕆᒍᑎᓂᒃ ᑖᑦᓱᒧᖓ ᐊᖏᖃᑎᒌᒍᑎᒧᑦ ᓴᓇᔭᐅᔪᕕᓂᕐᓂᒃ.

ᓄᓇᕕᐅᑉ ᑕᕆᐅᕐᒥᐅᑕᓕᕆᔨᖏᑦ (NMR)
 
ᐅᕙᓃᑦᑐᖅ ᓄᓇᕕᒻᒥ ᐃᓄᐃᑦ ᓄᓇᖁᑎᖓᑦ ᐅᖃᕐᑕᐅᔪᑦ 
ᐊᕕᑦᑐᓯᒪᔪᓂ 3-2-ᒥ ᐊᓪᓚᓯᒪᔪᑦ 3 NILCA-ᒃᑯᓂ.

ᐱᓇᓱᐊᖃᑕᐅᔪᑦ ᐱᓇᓱᐊᖃᑕᐅᔪᐃᓪᓘᓃᑦ
 
ᑐᑭᓕᒃ ᐃᓚᐅᔪᑦ ᑲᑎᒪᔩᑦ ᐱᓇᓱᐊᕐᓂᖏᓐᓄᑦ ᒪᓂᔭᐅᒍᑎᖓᓄᑦ ᐱᓇᓱᐊᕐᑕᐅᔪᑦᓴᒧᑦ 
ᐊᓯᖏᓪᓘᓃᑦ ᑲᑎᒪᔩᑦ ᑲᑎᒪᓂᖏᓐᓄᑦ, ᐱᖁᔭᑎᒍᑦ ᑐᑭᑖᕈᑎᖏᑎᒍᓪᓘᓃᑦ ᑲᑎᒪᔩᑦ 
ᑐᑭᓯᓇᕐᑎᓯᔪᑦ ᐃᓚᐅᓂᕐᓄᑦ ᐱᒍᓐᓇᐅᑎᖏᓐᓂᒃ ᐱᓇᓱᐊᕐᓂᓄᑦ. ᐱᓇᓱᐊᖃᑕᐅᔪᑦ 
ᐃᓚᐅᑎᑦᓯᒍᓐᓇᑐᑦ ᐱᓇᓱᐊᕐᑕᐅᑎᑦᓯᔪᓂᒃ, ᑲᕙᒪᒃᑯᒃ ᐱᓇᓱᕝᕕᖏᓐᓂᒃ ᐱᓇᓱᑦᑎᓂᓪᓘᓃᑦ, 
MDO-ᒃᑯᓂᒃ, ᐃᒻᒥᒎᕐᑐᓂᒃ ᑎᒥᐅᔪᓂᓪᓘᓃᑦ ᐱᓇᐊᓱᖃᑕᐅᔫᓂᖏᓐᓂᒃ ᑐᑭᑖᕐᑕᐅᓯᒪᔪᓂ 
ᒪᓕᒐᑎᒍᑦ NILCA-ᒃᑯᑎᒍᓪᓘᓃᑦ ᑐᑭᑖᕈᑎᖏᑎᒍᓪᓘᓃᑦ ᑲᑎᖕᖓᔩᑦ. 

ᐱᓇᓱᐊᕐᑕᐅᔫᑉ ᓇᓗᓀᕐᑕᐅᒍᑎᖓ 
 
ᓇᓗᓀᕐᑕᐅᒍᑎᒥᒃ ᐅᖄᔪᖅ ᐊᖏᕐᑕᐅᒍᑎᒥᒃ ᓄᐃᑎᑕᐅᔪᒥᒃ NMRIRB-ᒃᑯᓄᑦ 
ᒪᓕᑦᓱᒋᑦ ᐊᕕᑦᑐᓯᒪᔪᑦ 7.5.12 ᐊᒻᒪᓗ 7.6.17 NILCA-ᒃᑯᓂ. ᑖᓐᓇ ᓇᓗᓀᕐᑕᐅᒍᑎ 
ᐊᖏᕈᑎ ᐱᓇᓱᐊᕐᑕᐅᔪᑦᓴᒧᑦ ᐃᓚᖓᓄᓪᓘᓃᑦ ᐱᓇᓱᐊᕐᑕᐅᔫᑉ ᑲᔪᓯᑎᑕᐅᓂᑦᓴᖓᓄᑦ 
ᐃᓗᓕᖃᕐᓱᓂ ᐊᖏᖃᑎᒌᒍᑎᓂᒃ ᒪᓕᒐᐅᓚᖓᔪᓂᒃ ᐊᑐᓕᕐᑎᑕᐅᒋᐊᓕᓐᓂᒃ. 

ᐱᓇᓱᐊᕐᑕᐅᔫᑉ ᑐᑭᓯᓇᕐᑎᓯᒍᑎᖏᑦ
 
ᐅᖄᔪᖅ ᐊᑐᕐᑕᐅᒋᐊᓕᓐᓂᒃ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᒧᑦ ᑐᑭᓯᓇᕐᑎᓯᔪᖅ 
ᐃᓘᓐᓇᖏᓐᓂᒃ ᐸᕐᓇᓯᒪᐅᑎᓂᒃ, ᐋᕐᕿᓱᕐᑕᐅᓂᖏᓐᓂᒃ, ᓴᓇᔭᐅᓂᖏᓐᓂᒃ 
ᐃᖏᕐᕋᑎᑕᐅᓂᖏᓐᓂᒃ, ᑲᔪᓯᔪᒥᒃ ᐋᕐᕿᒋᐊᕆᒍᑎᓄᑦ ᐱᓇᓱᐊᕐᓂᓂ, 
ᐲᔭᕐᑕᐅᓂᖏᓐᓂᒃ ᐊᒻᒪᓗ ᐲᔭᕐᑕᐅᒌᕐᓂᖏᓐᓂ ᐱᓇᓱᐊᕐᑕᐅᔪᒧᑦ ᒪᓂᔨᒍᑎᓂ.

ᐱᓇᓱᐊᕐᑕᐅᑎᑦᓯᒐᓱᐊᕐᑐᖅ
 
ᑐᑭᓕᒃ ᐃᓄᒃ ᑎᒥᐅᔪᕐᓘᓃᑦ, ᐃᓚᐅᑎᓪᓗᒋᑦ ᑲᕙᒪᑐᖃᒃᑯᑦ, ᑯᐯᒃᑯ ᓄᓇᑦᓯᐊᒥᓘᓐᓃᑦ 
ᑐᕐᖃᑕᕐᕕᒃ, ᐱᓇᓱᕝᕕᒃ ᑭᒡᒐᑐᕐᑎᓘᓐᓃᑦ, ᑲᕙᒫᐱᒃᑯᑦ ᑎᒡᒍᐊᑕᐅᓯᒪᔪᕐᓘᓃᑦ ᒪᑭᕝᕕᑯ 
ᑎᒥᖁᑎᖓ, ᒪᓂᔨᓯᒪᔪᖅ ᐱᓇᓱᐊᕐᑕᐅᔪᑦᓴᒥᒃ ᐱᓇᓱᐊᕐᑕᐅᓂᑦᓴᖓᓄᑦ.



ᐃᓄᓕᒫᑦ ᐊᑎᓕᐅᕐᕕᖓ 
 
ᐊᓪᓚᓯᒪᔪᖃᐅᑎ ᐊᒻᒪᓗ ᐊᓪᓚᑕᐅᒪᒍᑏᑦ ᓄᐊᑕᐅᓯᒪᔪᑦ ᐱᓇᓱᐊᕐᑕᐅᔪᖅ 
ᕿᒥᕐᕈᓂᕐᒦᓂᓕᒫᖓᓂ, ᐊᓯᖏᓪᓘᓃᑦ ᑲᑎᒪᔩᑦ ᐱᓇᓱᐊᕐᓂᖏᑦ, ᑌᑲᓃᑦᑐᑦ 
ᑕᑯᒋᐊᕐᑕᐅᒍᓐᓇᓱᑎᓪᓗ ᐃᓄᓕᒫᓄᑦ. NMRIRB-ᒃᑯᑦ ᑎᒍᒥᐊᕐᑐᑦ ᐊᓪᓚᓯᒪᔫᑎᓪᓗᒋᑦ 
ᖃᓄᐃᓘᕈᑎᐅᔪᓂᒃ ᑰᑦᔪᐊᒥ ᐊᓪᓚᕕᒻᒥ, ᖃᕆᑕᐅᔭᑎᒍᓪᓗ ᐊᓪᓚᓯᒪᐅᑎᓂᒃ 
ᓄᐃᑎᑕᑎᑦᓯᕕᒻᒥᓂ ᐅᕙᓂ http://www.nmrirb.ca/registry/. 

ᓯᕗᓂᕐᒥ ᒫᓐᓇᓴᐅᑎᒋᒐᓚᒃ ᐱᓇᓱᐊᕐᑕᐅᓚᖓᔪᑦ
 
ᓯᕗᓂᕐᒥ ᐱᓇᓱᐊᕐᑕᐅᔪᑦᓭᑦ ᐱᓇᓱᐊᕐᑕᐅᔪᐃᓪᓘᓐᓃᑦ ᒫᓐᓇᐅᔪᖅ ᒪᓕᒐᖏᑦ ᕿᒥᕐᕈᔭᐅᑎᓪᓗᒋᑦ 
ᑐᓂᔭᐅᓛᕐᑐᐃᓘᓐᓃᑦ ᒪᓕᖓᖏᓐᓂᒃ ᕿᒥᕐᕈᔨᓄᑦ ᓯᕗᓂᕐᒥ ᒫᓐᓇᓴᐅᑎᒋ, ᑐᑭᑖᕐᑕᐅᒪᔪᑦ 
ᓄᐃᑕᐅᒪᓂᖓ ᒪᓂᔭᐅᒪᔫᑉ ᐱᓇᓱᐊᕐᑕᐅᔪᑦᓴᐅᑉ ᐅᖄᔭᐅᓂᖏᑦ, ᐊᓪᓚᓯᒪᔪᑦ 
ᖃᓄᐃᓘᓚᖓᓂᕐᒥᓄᑦ, ᒪᓕᒐᕐᑎᒍᑦ ᕿᒥᕐᕈᔭᐅᒍᑎᑦᓴᓄᑦ ᐱᒐᓱᐊᕈᑎᓂᒃ ᐁᑦᑐᐃᓯᒪᔪᑦ ᐊᖏᕐᑎᓄᑦ. 

ᓄᓇᓕᓕᒫᓂ ᓄᓇᕕᒻᒥ ᐆᒪᔪᓕᕆᔩᑦ ᖃᑐᑦᔨᖃᑎᒌᓐᓂᖓ RNUK
 
ᓄᓇᓕᓕᒫᓂ ᒪᙯᑦᑏᑦ, ᐃᑲᓗᓐᓂᐊᑏᑦ ᒥᑭᒋᐊᕐᓂᐊᑏᓪᓗ ᑲᑐᑦᔨᖃᑎᒌᓐᓂᖓ 
ᐅᖃᕐᑕᐅᔪᖅ ᐊᓪᓚᓯᒪᔪᓂ 5, ᐊᕕᑦᑐᓯᒪᔪᑦ 7 NILCA-ᒃᑯᓂ.

ᕿᒥᕐᕈᓂᖅ
 
ᐱᓇᓱᐊᕐᓂᖅ ᐅᖃᕐᑕᐅᒪᔪᖅ ᐊᕕᑦᑐᓯᒪᔪᓂ 7.4-ᒥ NILCA-ᒃᑯᓂ ᕿᒥᕐᕈᓂᑦᓴᐅᑉ 
ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑏᑦ ᑲᒪᒋᔭᐅᔪᑦ NMRIRB-ᒃᑯᓄᑦ ᑐᑭᑖᕋᓱᐊᕐᓱᑎᒃ 
ᕿᒥᕐᕈᔭᐅᓂᖃᕆᐊᖃᕐᒪᖔᑦ ᐊᕕᑦᑐᓯᒪᔪᑎᒍᑦ 7.5 7.6 ᓘᓐᓃᑦ ᐊᑖᒍᑦ, 
ᐊᒻᒪᓗ ᕆᐊᖃᑐᐊᕐᐸᑦ ᖃᓄᐃᑦᑐᓂᒃ ᕿᒥᕐᕈᓂᖃᕆᐊᖃᕐᒪᖔᑕ.

ᖃᐅᔨᓴᕐᓂᖅ ᑕᑯᒐᓱᐊᕐᓱᒋᑦ ᐃᓘᓐᓇᑎᒃ
 
ᕿᒥᕐᕈᓂᖅ ᐱᒋᐊᑲᐱᓲᖅ ᐱᒋᐊᖕᖓᓂᖓᓂ ᐊᕙᑎᐅᑉ ᕿᒥᕐᕈᔭᐅᓂᖓᓂ, ᐃᓚᐅᑎᑦᓯᓱᑎᒃ 
ᐃᓘᓐᓇᖏᓐᓂᒃ ᐱᓇᓱᐊᖃᑕᐅᔪᓂᒃ ᖃᐅᔨᓴᕐᓱᑎᒃ ᐱᒻᒪᕆᒻᒥ ᐱᓀᓗᑕᐅᓚᖓᔪᓂᒃ 
ᖃᐅᔨᓴᕐᑕᐅᒋᐊᖃᕐᓂᖓᓂᒃ ᕿᒥᕐᕈᔭᐅᒋᐊᖃᕐᓂᖓᓂᓗ ᓱᓕᑎᑦᓯᔪᓂᒃ. ᐱᓇᓱᐊᕐᓂᖅ ᑐᕌᒐᓕᒃ 
ᓇᓗᓀᕐᓯᓂᕐᒥᒃ ᐃᓗᓕᖏᓐᓂᒃ ᐆᒪᔪᐃᑦ ᐃᓂᖏᓐᓂᒃ ᐊᒻᒪᓗ ᐃᓅᖃᑎᒌᑦ ᐊᕙᑎᖏᓐᓂᒃ 
ᓱᕐᕋᑕᐅᓂᖃᑐᐃᓐᓇᕆᐊᓕᓐᓂᒃ ᐱᓇᓱᐊᕐᑕᐅᔪᒧᑦ ᐃᓄᓕᒫᑦ ᐱᓇᓱᑦᑏᓗ ᐃᓱᒫᓗᑎᒋᔭᐅᔪᓂᒃ. 
ᑖᒃᑯᐊ ᓱᓇᐅᓂᖏᑦ ᑕᑯᓐᓇᑕᐅᓂᖃᓚᖓᓕᕐᑎᓗᒋᑦ ᖃᐅᔨᓴᕐᓂᓄᑦ ᓯᕗᓂᕐᒥ. 

ᐃᓅᖃᑎᒌᑦ-ᒪᑭᑕᒐᓱᐊᕐᓂᒧᑦ ᓱᕐᕋᑕᐅᓂᖓ
 
ᐅᑳᔪᖅ ᐊᑦᔨᒌᖕᖏᑐᓂᒃ ᐃᓅᖃᑎᒌᑦ ᐊᒻᒪᓗ ᒪᑭᑕᒐᓱᐊᕐᓂᒧᑦ ᓱᕐᕋᑕᐅᒍᑏᑦ, 
ᐃᓚᐅᑎᓪᓗᒋᑦ ᓱᕐᕋᑕᐅᓂᖏᑦ ᓄᓇᓕᓐᓂ ᒪᑭᑕᒐᓱᐊᕈᑏᑦ, ᖃᓄᐃᖕᖏᓯᐊᕐᓂᖅ, 
ᐃᓄᖏᑦᑕ ᐅᓄᕐᓂᖏᑦ, ᐱᐅᓯᑐᖃᕐᒧᑦ ᐃᓅᒍᓯᖏᑦ, ᐃᓗᕐᖁᓯᐅᑉ 
ᖃᓄᐃᖕᖏᓯᐊᕐᓂᖏᑦ, ᐃᓅᖃᑎᒌᓐᓃᑦ, ᑐᓂᕐᑕᓂᐊᕐᕖᑦ, ᓄᐃᑕᒌᕐᑐᓂᒃ ᐱᒍᑦᔨᒍᑏᑦ 
ᐊᒻᒪᓗ ᐃᓪᓗᖁᑏᑦ ᓄᓇᓕᓐᓂᓗ ᓄᓇᓕᓕᒫᓂᓪᓗ ᑲᕙᒪᒃᑯᑦ ᑎᒥᖁᑎᖏᑦ.

ᑲᔪᓯᒍᓐᓇᓯᐊᕐᓂᖏᑦ ᐱᕙᓪᓕᐊᓃᑦ
 
ᐱᕙᓪᓕᐊᔪᑦ ᑭᖕᖒᒪᒋᔭᐅᔪᓂ ᐱᑕᖃᑦᓯᐊᑐᑦ ᐅᓪᓗᒥ ᐃᓅᔪᓄᑦ ᓱᒃᑯᑎᕆᓂᖃᕋᑎᒃ 
ᐱᒍᓐᓇᓂᖏᓐᓂᒃ ᓯᕗᓂᕐᒥ ᐃᓅᓚᖓᔪᑦ ᑭᖕᖑᒪᒋᔭᖏᓐᓂᒃ. 

ᓄᓇᓕᕐᔪᐊᖑᖃᑎᒌᑦ ᐊᕕᑦᑐᓯᒪᓂᖏᑦᑕ ᓯᓚᑖᒍᑦ ᓱᕐᕋᑕᐅᓂᖏᑦ
 
ᐊᕙᑎᐅᑉ ᓱᕐᕋᑕᐅᓂᖏᑦ ᓄᐃᑕᔪᑦ ᐊᕕᑦᑐᓯᒪᓂᖏᑦᑕ ᓄᓇᓕᕐᔪᐊᑦ, ᓄᓇᓖᑦ ᓯᓚᑖᓅᕐᓱᑎᒃ.

ᐃᓪᓕᕆᔭᐅᔪᑦ ᐆᒪᔪᐃᑦ ᐃᓂᖏᓐᓅᓕᖓᔪᑦ (VECs)
 
ᑖᒃᑯᐊ ᐊᕙᑎᖏᑦ ᐃᓱᒪᒋᔭᐅᔪᑦ ᐱᒻᒪᕆᐅᓂᖃᕐᑎᓗᒋᑦ ᑖᑦᓱᒧᖓ ᓄᓇᓕᒻᒧᑦ, ᐅᑯᐊᖑᕗᑦ: 

	� ᐊᑐᕋᑦᓭᑦ ᐱᖁᔭᑎᒍᑦ, ᐱᓂᐊᕐᓂᓕᕆᓂᑎᒍᑦ, ᐃᓄᓕᒫᑦ ᐱᓇᓱᒐᓖᓪᓘᓃᑦ 
ᐃᓕᑕᕆᔭᖓ ᐱᒻᒪᕆᐅᓂᖓ, ᐆᑦᑐᑎᒋᓗᒍ ᒥᕐᖑᐃᓯᕐᕖᑦ, 
ᓄᓀᑦ ᓇᓪᓕᑳᕐᑕᐅᒪᔪᑦ, ᐃᕐᖃᓇᕐᑐᖁᑎᓖᑦ ᓄᓀᑦ. 

	� ᐊᑐᕋᑦᓭᑦ ᐆᒪᔪᓄᑦ ᐃᓂᖏᓐᓂᓗ ᐱᒻᒪᕆᐅᓂᓖᑦ.

	� ᐊᑐᕋᑦᓭᑦ ᐃᓅᖃᑎᒌᓐᓂᒧᑦ ᐱᒻᒪᕆᐅᓂᓖᑦ.

ᐃᓪᓕᕆᔭᐅᔪᑦ ᐃᓅᖃᑎᒌᑦ-ᒪᑭᑕᒐᓱᐊᕐᓂᒨᓕᖓᔪᑦ (VSECs)
 
ᑖᒃᑯᐊ ᐃᓅᖃᑎᒌᓐᓂᒧᑦ-ᒪᑭᑕᒐᓱᐊᕐᓂᒧᑦ ᐊᕙᑎᖏᑦ ᐃᓱᒪᒋᔭᐅᔪᑦ ᐱᒻᒪᕆᐊᓘᓂᖏᑦ ᑌᑦᓱᒧᖓ 
ᓄᓇᓕᒻᒧᑦ, ᐃᓗᓕᖏᑦ ᐃᓚᐅᑎᓪᓗᒋᑦ ᐅᑯᐊ ᓄᓇᓕᓐᓂ ᒪᑭᑕᒐᓱᐊᕐᓂᖅ, ᐃᓗᓯᖏᑦ, ᐃᓄᐃᑦ 
ᐅᓄᕐᓂᖏᑦ, ᐱᐅᓯᑐᖃᖏᑦ, ᐃᓗᕐᖁᓯᑎᒍᑦ ᖃᓄᐃᖕᖏᓯᐊᕐᓂᖏᑦ, ᐃᓅᖃᑎᒌᓐᓂᖏᑦ, 
ᑐᓂᕐᑕᓂᐊᕐᕖᑦ, ᓄᐃᑕᔪᑦ ᐱᒍᑦᔨᒍᑏᑦ, ᐃᓪᓗᔪᐊᓪᓗ ᐊᒻᒪᓗ ᓄᓇᓕᓐᓂ ᑲᕙᒪᒃᑯᑦ ᑎᒥᖁᑎᖏᑦ.

